
Tahun 2021 hingga 2022 merupakan tahun
bencana kerana Pandemik COVID-19 melanda
dunia. Walaupun manusia berhadapan dengan
ancaman maut penyakit, Perintah Kawalan
Pergerakan (PKP) dan kegawatan kewangan,
namun pembinaan penginapan pendeta Subzon
Kudat di Kampung Bambangan berjalan lancar
kerana penyertaan Tuhan Yesus. Ini merupakan
suatu tanda mukjizat kerana:

1. Pihak kerajaan tidak menghalang kerja-
kerja pembinaan walaupun dalam tempoh
PKP. Pihak AJK Gereja Guong telah
memohon kebenaran daripada pihak
kerajaan untuk memulakan pembinaan.

2. Semua pekerja iaitu para seiman tidak
dijangkiti COVID-19 sepanjang pembinaan.

3. Memperoleh bekalan bahan binaan
walaupun kedai hardware dikawal oleh
kerajaan.

4. Pembinaan berjalan lancar walaupun
kekurangan wang

5. Tempoh pembinaan menepati tempoh iaitu
kurang daripada dua tahun.

Apabila mengimbas kembali tahun 2021 hingga
2022, sesungguhnya Tuhan Yesus menyertai
pembinaan penginapan para hamba-Nya.

Rumah penginapan pendeta ini dibina untuk
membantu kerja penginjilan dan
penggembalaan. Lokasi rumah penginapan ini
sangat strategik kerana berada di tengah laluan
Utara dan Selatan Subzon Kudat. Para pendeta
boleh beristirahat atau menginap di tempat ini
sebelum meneruskan perjalanan ke Utara atau
Selatan Zon Pantai Barat.

Syukur puji Tuhan Yesus kerana di tengah-
tengah pandemik COVID-19, Tuhan menyertai
pembinaan rumah penginapan pendeta Subzon
Kudat. Tiada yang dapat menghalang
pembinaan ini kerana kemurahan tangan Tuhan
Yang Maha Kuasa menyertai. Terima kasih
kepada semua jemaat kerana membantu dalam
pembinaan penginapan hamba Tuhan ini.
Semoga Tuhan Yesus memberkati kalian.

Amin!

Subzon Kudat - Tuhan Yesus Menyertai di Tengah- tengah 
Pandemik Semasa Membina Penginapan Pendeta, Kampung 

Bambangan

3

2 September 2022

Klik untuk kembalike
Halaman Isi Kandungan

02 September 2022 – Bangunan siap dibina Ruang tamu

Subzon Kudat - Tuhan Yesus Menyertai di Tengah- tengah Pandemik 
Semasa Membina Penginapan Pendeta, Kampung Bambangan (B)

30 Mei 2021 -Kerja di  tapak 01 Jun 2021 – Seiman menderma kayu dari 

tanah persendirian 

2 September 2022

29 Jun 2021 – Seiman dari Subzon Kudat turut 

membantu
09 Oktober 2021 – Atap siap dibina

Bilik penginapan

Ruang dapur

Klik untuk kembalike
Halaman Isi Kandungan

Kampung Gumandang, Kudat - Kebaktian Penginjilan

10 September 2022

Syukur puji Tuhan Yesus Kristus kerana telah
memberi peluang untuk mengadakan Kebaktian
Penginjilan pada 10 September 2022 pukul 7.30
malam hingga 9.00 malam. Atas pimpinan-Nya,
Kebaktian Penginjilan telah berjaya dijalankan
dengan lancar di Kampung Gumandang, Kudat,
Sabah. Walaupun hanya dijalankan di kawasan
halaman rumah, namun itu tidak mematahkan
semangat untuk menyebarkan kasih karunia
Tuhan Yesus.

Tema yang digunakan dalam Kebaktian
Penginjilan adalah Yesus Memanggilmu. Dalam
perkongsian tersebut , pendeta Simeon
menyampa ikan bahawa Yesus sedang
memanggi l r akan -rakan untuk datang

kepada-Nya. Pendeta turut menggunakan nama
Gereja Yesus Benar untuk menjelaskan gereja
yang didirikan oleh Tuhan Yesus.

Dalam kebaktian penginjilan, terdapat dua
kumpulan koir yang turut membantu dalam
menyampaikan mesej melalui kidung rohani
iaitu jemaat di Kampung Gumandang dan
kumpulan koir Subzon Kudat.

Sebanyak lapan orang pencari injil turut hadir
dalam kebaktian penginjilan kali ini. Sebelum
ini, banyak kad jemputan kebaktian penginjilan
telah diedarkan oleh jemaat. Kiranya Tuhan
membalas segala jerih payah jemaat.

Subzon Kudat - Seminar Pelayanan Muzik 

11 September 2022

Sejak akhir-akhir ini, pelayanan muzik semakin
pudar dalam jemaat. Terdapat banyak faktor
yang menyebabkan masalah ini berlaku.
Antaranya ialah kekurangan pengetahuan dan
pendedahan dalam pelayanan muzik. Masalah
ini tidak boleh dipandang enteng oleh jemaat
khususnya para barisan hadapan gereja. Oleh
itu, suatu langkah yang pragmatik dan progresif
haruslah dilakukan supaya masalah ini dapat
dielakkan.

Untuk mencapai hasrat ini, subzon Kudat telah
menganjurkan Seminar Pelayanan Muzik pada
11 September 2022 yang bertempat di Gereja
Kudat. Seminar ini bermula pada jam 8.30 pagi

Klik untuk kembalike
Halaman Isi Kandungan

Subzon Kudat - Seminar Pelayanan Muzik (B)

11 September 2022
hingga 12.45 tengah hari dengan kehadiran
seramai 35 orang peserta. Antara tujuan seminar
ini dijalankan adalah untuk meneguhkan iman
kepercayaan para pelayan muzik, mengajar para
pelayan muzik tentang dinamik, simbol dan
terminologi dalam muzik rohani serta memberi
pendedahan tentang vokal yang sepatutnya.
Petugas-petugas yang membantu dalam seminar
ini ialah Pendeta Simeon, Saudari Sulinda dan
Saudari Avelyn Chua.

Pada sesi yang pertama, Pendeta Simeon telah
menyampaikan kesaksian firman Tuhan kepada
para peserta untuk penyempurnaan rohani setiap
pelayan muzik di dalam rumah Tuhan. Dalam
kesempatan itu, beliau telah menyampaikan
tanggungjawab sebagai umat Tuhan, syarat-
syarat dan konsep penting dalam pelayanan puji-
pujian. Setelah selesai perkongsian firman
Tuhan, Saudari Sulinda menyambung sesi
seminar dengan pendedahan kepada dinamik,
simbol dan terminologi dalam muzik rohani.
Untuk memudahkan penyampaian, beliau telah
menggunakan persembahan slaid supaya para
peserta dapat memahaminya dengan mudah.
Pada akhir sesi ini, Saudari Sulinda menjalankan
kuiz dalam talian untuk menguji para peserta.
Para peserta dapat menjawab setiap soalan
tersebut dengan baik.

Pada sesi yang terakhir pula, Saudari Avelyn

Chua telah mengongsi topik yang berkaitan
dengan vokal. Beliau mengajar para peserta
menggunakan teknik yang betul dalam
melontarkan suara terutamanya ketika
persembahan koir atau pemujian Tuhan sedang
dijalankan. Beliau menjelaskan bahawa teknik
yang betul sangat penting untuk penghasilan
paduan suara yang baik. Dalam sesi ini, para
peserta juga didedahkan dengan penyakit-
penyakit yang boleh terjadi dalam alat artikulasi
akibat teknik penghasilan vokal yang salah.
Perkongsian yang telah disampaikan oleh beliau
sangat membantu para pelayan muzik
terutamanya ahli koir supaya mempraktikkan
teknik penghasilan suara yang betul ketika
menyanyi.

Seminar ini akhirnya selesai pada jam 12.45
tengah hari dan diakhiri dengan doa yang
dipimpin oleh Pendeta Simeon. Sebelum
bersurai, para peserta telah dijemput menikmati
jamuan tengah hari sebelum pulang ke tempat
masing-masing. Seminar Pelayanan Muzik yang
telah dianjurkan pada kali ini telah memberikan
pengetahuan rohani dan juga perkara yang
berkaitan dengan muzik kepada para peserta.
Diharap seminar seperti ini dapat diteruskan
pada masa yang akan datang supaya lebih
banyak jemaat yang bergiat aktif dalam
pelayanan muzik demi Tuhan. Amin.

GerejaElopura- KebaktianPenginjilan

30 September 2022
Masa berlalu dengan cepat. COVID-19 telah
melanda dunia hampir tiga tahun. Syukur
kepada Tuhan, keadaan wabak di negara kita
terkawal. Manakala Kebaktian Penginjilan dapat
dijalankan secara bersemuka pada tahun ini. Jika
dibandingkan dengan tahun lepas, Kebaktian
Penginjilan hanya dapat dijalankan dalam talian.

Pada malam penginjilan tersebut, semua orang
datang ke gereja dengan hati yang penuh
harapan dan sukacita. Sesi nyanyian kidung
telah diadakan 15 minit sebelum kebaktian
bermula. Tepat pada jam 7.30 malam, Kebaktian
Penginjilan bermula dengan persembahan Koir
Kanak-kanak.

Klik untuk kembalike
Halaman Isi Kandungan

GerejaElopura- KebaktianPenginjilan(B)

30 September 2022

Kemudian, Pendeta Zakheus Yong memimpin
doa dan menyampaikan mesej tentang Injil.
Selepas itu, persembahan Koir Yireh dan
orkestra turut dijalankan. Akhir sekali, Pendeta
Zakheus Yong memimpin nyanyian kidung dan
doa untuk mengakhiri Kebaktian Penginjilan
pada malam tersebut.

Tema bagi malam penginjilan tersebut adalah
‘Anugerah Penebusan Dosa’. Sememangnya,
kira-kira dua ribu tahun yang lalu, Tuhan Yesus
dilahirkan ke dalam dunia ini, Firman telah
menjadi manusia, Tuhan Yesus rela
menyerahkan diri-Nya untuk mati di atas kayu
salib dan menggenapi ‘Anugerah Penebusan
Dosa’ demi manusia. Asalkan manusia rela
percaya, bertaubat, dibaptis, menyempurnakan
rohani dan berpegang pada firman, maka
manusia dapat mengelakkan diri daripada
hukuman api yang kekal dan memperoleh hidup
dan sukacita yang kekal.

Tuhan Yesus berkata kepada murid-murid-Nya:
“Pergilah ke seluruh dunia, beritakanlah Injil
kepada segala makhluk. Siapa yang percaya dan
dibaptis akan diselamatkan, tetapi siapa yang
tidak percaya akan dihukum.” (Markus 16:15-
16)

Syukur kepada Tuhan kerana Dia telah
memberikan cuaca yang baik pada malam
tersebut dan menuntun seramai 135 orang untuk
datang ke rumah-Nya, antaranya termasuk 14
orang pencari Injil. Segala kemuliaan diberikan
kepada Tuhan. Kiranya Tuhan terus memimpin
di kemudian hari, kiranya Roh Tuhan bekerja,
kasih karunia Tuhan menyertai dan menuntun
orang ramai untuk datang ke hadirat-Nya.
Dengan demikian kita dapat menyelesaikan
amanat Tuhan dan tidak usah malu untuk
berjumpa dengan Tuhan pada masa kelak.

E-Berita Ibu Gereja Sabah/ 012-AKlik untuk kembalike
Halaman Isi Kandungan



Gereja Sakali - Pentahbisan Gereja

21 - 23 Oktober 2022

Gereja Yesus Benar Sakali merupakan salah
sebuah gereja di Subzon Pensiangan. Subzon ini
merupakan salah satu kawasan penggembalaan
di Zon Pedalaman, Sabah. Pada penghujung
tahun 2017, jemaat gereja Sakali mengambil
keputusan untuk membina bangunan gereja yang
baharu atas bimbingan dan khidmat nasihat
daripada pendeta penggembala dan juga pihak
pengurusan Zon Pedalaman pada ketika itu.
Langkah ini diambil berikutan dengan keadaan
bangunan gereja lama yang telah usang dan
tidak lagi selamat untuk digunakan.

Pembinaan bangunan gereja baharu telah
mengambil masa kira-kira 3 tahun. Ini
disebabkan oleh beberapa kekangan dalam
penyediaan bahan binaan terutamanya bahan-
bahan yang perlu dibeli dari luar. Pada masa itu,
sistem perhubungan jalan yang sangat teruk
menyukarkan para seiman mengangkut bahan
binaan ke tapak pembinaan. Tambahan pula,
keadaan cuaca yang tidak menentu dan sering
kali hujan memburukkan keadaan lagi. Hal-hal
seperti inilah yang menyebabkan proses
pembinaan berjalan dengan perlahan. Namun
syukur kepada Tuhan kerana atas usaha dan
kerjasama padu daripada jemaat tempatan dan
juga dari merata tempat di seluruh negeri Sabah
serta dari luar negeri yang begitu mengasihi
Tuhan, akhirnya bangunan baru gereja telah siap

dibina pada tahun 2020. Sesungguhnya setiap
sumbangan mereka itu telah banyak membantu
proses pembinaan bangunan gereja baru.
Kiranya Tuhan memperingati setiap usaha dan
jerih payah mereka.

Walaupun bangunan gereja telah siap dibina
pada tahun 2020, namun terdapat beberapa
perlengkapan lain yang masih belum disediakan
seperti bangku dan mimbar gereja. Kerja-kerja
melengkapkan semua kemudahan tersebut terus
dilakukan. Semuanya itu telah selesai
disempurnakan sekitar tahun 2021. Pada masa
itu, pihak gereja seterusnya bermesyuarat untuk
membincangkan kerja suci gereja termasuk
persiapan untuk mempersembahkan bangunan
gereja itu kepada Tuhan. Melalui mesyuarat
gereja tempatan, mereka telah membuat
keputusan untuk mengadakan Upacara
Pentahbisan Gereja pada tahun 2022,
bersempena dengan Kebaktian Kebangunan
Rohani pada tahun tersebut. Segala urusan yang
berkaitan telah disediakan dengan kerjasama
semua pihak. Surat permohonan untuk
menjalankan Upacara Pentahbisan telah
diserahkan kepada ibu gereja mengikut prosedur
yang telah ditetapkan. Beberapa bulan
kemudian, gereja tempatan menerima surat
kelulusan. Ini menandakan tidak ada halangan
bagi gereja tempatan untuk melaksanakan kerja

Klik untuk kembalike
Halaman Isi Kandungan

GerejaSakali- PentahbisanGereja(B)

21 - 23 Oktober 2022
yang sangat penting dan bermakna itu
khususnya kepada jemaat tempatan. Pelbagai
kerja persiapan yang dianggap perlu telah dibuat
termasuk mengatur para petugas bagi upacara
pentahbisan, majalah kenangan pentahbisan
serta baju kenangan pentahbisan. Terima kasih
kepada semua pihak yang telah membantu untuk
membuat persiapan tersebut.

Kebaktian kebangunan Rohani dan Penginjilan
Gereja Sakali dijalankan pada 21 hingga 23
Oktober 2022. Upacara Pentahbisan bangunan
baru Gereja Yesus Benar, Kampung Sakali
dilangsungkan pada 22 Oktober 2022, yakni
serentak dengan Kebaktian Kebangunan Rohani
gereja tempatan. Upacara tersebut bermula pada
jam 10.00 pagi hinggalah jam 12.00 tengah hari.
Terdapat ramai saudara saudari seiman dari
pelbagai tempat di sekitar Zon Pedalaman serta
beberapa orang saudara seiman dan pekerja suci
dari Zon Pantai Barat turut menyertai upacara
tersebut.

Syukur atas pimpinan Tuhan, upacara yang
dijalankan telah berlangsung dengan lancar
mengikut jadual. Tentu sekali hari tersebut
merupakan hari yang sangat bererti khususnya
kepada jemaat tempatan. Dengan adanya
bangunan gereja yang indah di samping bahan

binaannya yang lebih baik boleh menjadi mercu
tanda khususnya bagi gereja kawasan Subzon
Pensiangan. Walaupun reka bentuk bangunan
tersebut serba ringkas namun setakat ini,
bangunan Gereja Sakali lebih baik berbanding
dengan bangunan gereja-gereja yang lain di
sekitar Subzon Pensiangan. Tentu sekali kita
tidak bermegah kerana bahan materialnya yang
lebih baik, melainkan kita mahu mendorong
jemaat sekitar subzon ini untuk lebih mengasihi
Tuhan, bersemangat dalam membangunkan
tubuh Tuhan di kawasan ini agar Injil kebenaran
dapat disebarkan ke merata tempat di kawasan
ini. Selain itu, apa yang pentingnya adalah
pembangunan iman kepercayaan jemaat sekitar.

Upacara Pentahbisan Bangunan Gereja dengan
petugas-petugasnya termasuk Pembacaan
Alkitab (Diaken Tadeus), Penyampaian Khotbah
(Pendeta Lemuel), Laporan Pembangunan
Gereja (Saudara Sail Angayang), Pentahbisan
Gereja dan Pemberkatan (Pendeta Barnabas),
Persembahan Koir: Koir Mahanaim, Koir
Jemaat Sakali.

Kiranya Tuhan terus memimpin dan memberkati
perkembangan dan kemajuan seluruh jemaat
tempatan dan juga kerja suci di tempat ini.
Tuhan memberkati. Amin!

E-Berita Ibu Gereja Sabah/ 012-AKlik untuk kembalike
Halaman Isi Kandungan



JamuanPenghargaanAkhir Tahun
JabatanSetiausahaIbu GerejaSabah Tahun2022

24 Oktober 2022

Pada 24 Oktober 2022, pukul 7.30 malam,
Jabatan Setiausaha Ibu Gereja (IG) Sabah telah
mengadakan jamuan penghargaan tahunan di
Bilik Multimedia Dewan Serbaguna IG Sabah.
Ramai anggota unit kerja Jabatan Setiausaha
telah hadir pada hari tersebut. Antaranya ialah
Unit Rakaman Video dan Siaran Langsung, Unit
Pendaftaran Pemercaya, beberapa orang Ahli
Jawatankuasa dan kerani Ibu Gereja Sabah.

Sewaktu jamuan malam dimulakan, Diaken
Lukius Wong terlebih dahulu memimpin semua
orang untuk berdoa. Selepas itu, semua rakan
sekerja yang hadir dijemput untuk
memperkenalkan diri secara bergilir-gilir agar
dapat saling mengenali antara satu sama lain
sambil mengadakan persahabatan bersama.
Makanan yang dihidangkan kepada para rakan
sekerja yang hadir pada malam tersebut adalah
secara bufet. Semasa menikmati makan malam,
Diaken John Vun, Ketua Penguasa IG Sabah,
Diaken Andrew Wong, Ketua Jabatan Hal
Ehwal Am IG Sabah, Diaken Benjamin Hiew,
Setiausaha IG Sabah, dan Diaken Timothy
Wong, Penguasa Gereja Kota Kinabalu, telah
menyampaikan ucapan secara bergilir-gilir.

Dalam ucapan, mereka sangat bersyukur kepada
Tuhan atas pimpinan dan pengaturan-Nya.
Walaupun terdapat banyak kesulitan semasa
pandemik dan kerja penginjilan juga terhalang,
tetapi dengan bersandar pada pimpinan Tuhan,
semua kerja suci telah berjalan dengan lancar,
malah diperluas secara beransur-ansur.

Selain kebaktian dalam talian, Ibu Gereja juga
sentiasa merancang dan merakam pelbagai video
penginjilan dan penggembalaan, ini merangkumi
sepuluh dasar kepercayaan dan lima dogma.
Pada masa yang sama, syukur kepada Tuhan
kerana berpeluang untuk menjemput Penatua
Zhao Ming Yang dari Taiwan untuk merakam
video temu bual. Selain itu, Unit Pendaftaran
Pemercaya juga berusaha untuk melaksanakan
Akta Jabatan Pendaftaran Pertubuhan Malaysia
untuk mengemaskinikan dan menyatukan rekod
pendaftaran pemercaya Gereja Yesus Benar di
seluruh Negeri Sabah.

Jamuan penghargaan berakhir pada pukul 9
malam. Syukur kepada Tuhan atas pimpinan dan
pengaturan-Nya selama ini, serta kerjasama dan
semangat yang ada pada saudara saudari.
Semoga jerih payah rakan-rakan sekerja dalam
persekutuan dengan Tuhan tidak menjadi sia-sia,
dan kiranya Tuhan terus memberkati dan
mengutus lebih ramai pekerja untuk menuai
tuaian Tuhan, bersama-sama menyebarkan injil
Tuhan!

Unit Rakaman Video dan 

Siaran Langsung

Unit Pendaftaran Pemercaya

E-Berita Ibu Gereja Sabah/ 012-AKlik untuk kembalike
Halaman Isi Kandungan



GerejaKota Kinabalu –KebaktianKhas Akhir Tahun, Penyampaian
Hadiahdan Hari Ibu Bapa Pendidikan Agama

13 & 20 November 2022

Syukur atas penjagaan dan perlindungan Tuhan,
pelayanan pendidikan agama Gereja Kota
Kinabalu berjalan dengan lancar sepanjang
tahun yang lalu. Walaupun dalam keadaan
pandemik, kanak-kanak masih dapat terus
mempelajari pendidikan agama.

Pendidikan agama gereja Kota Kinabalu telah
mengadakan Kebaktian Khas Akhir Tahun dan
Hari Ibu Bapa untuk kelas kanak-kanak dan
kelas remaja secara berasingan pada 13 dan 20
November 2022. Guru-guru dan murid-murid
mempersembahkan doa kesyukuran dan puji-
pujian bersama pada hari tersebut. Ketua guru
kelas dan guru-guru kelas masing-masing
mengambil kesempatan untuk bertemu dan
berbincang dengan para ibu bapa atau penjaga
mengenai perkembangan pembelajaran dan
pengajaran yang paling berguna untuk iman
kepercayaan anak-anak.

Gereja Kota Kinabalu telah memulihkan kelas
pendidikan agama secara bersemuka dengan
beransur-ansur sepanjang tahun 2022, bermula
dengan kelas menengah rendah dan menengah
atas, seterusnya kelas darjah rendah dan darjah
atas pada 17 Julai dan kelas tadika pada 7 Ogos

serta kelas tadika bumiputera sehingga kelas
darjah rendah bumiputera pada 18 September.
Berterima kasih atas keprihatinan para ibu bapa.
atau penjaga, serta masa yang diluangkan untuk
menghantar anak-anak mereka ke kelas
pendidikan agama dan membawa mereka
pulang.

Matlamat asal pendidikan agama adalah untuk
membina kerohanian kanak-kanak, agar mereka
dapat mempelajari firman Tuhan dengan baik.
Tujuannya adalah untuk membimbing, mengajar
dan memupuk kanak-kanak supaya hidup dalam
kesolehan dan bersandar kepada Tuhan.

Sebelum kelas pendidikan agama dipulihkan
secara bersemuka, demi membolehkan kanak-
kanak terus belajar, saling berinteraksi dan
berkongsi bersama rakan-rakan sebaya di dalam
Tuhan, teman sekerja guru-guru telah berusaha
sedaya upaya untuk mengatasi masalah
pengajaran, mereka telah menyampaikan
pengajaran dengan pelbagai cara melalui saluran
dalam talian.

Walaupun kemudahan kelengkapan dan
persekitaran pembelajaran setiap keluarga
adalah berbeza sehingga timbulnya pelbagai
rintangan dan kesulitan untuk belajar, namun
amat berterima kasih atas kesabaran dan
kerjasama daripada para ibu bapa dan penjaga
yang prihatin dengan menemani kanak-kanak
untuk belajar bersama secara dalam talian.

Semoga dalam tahun yang baru ini, segala kerja
suci dapat dilaksanakan dan disempurnakan
dengan lancar menurut kehendak Tuhan,
pengetahuan rohani dan jasmani kanak-kanak
dapat bertumbuh besar bersama. Semoga Tuhan
memperingati jerih lelah para guru dan
diharapkan semua ibu bapa dan penjaga selalu
mendoakan kerja pendidikan agama.

Semoga segala kemuliaan, puji-pujian dan
kehormatan diberikan kepada Tuhan, amin.

Persembahan kidung memuji Tuhan oleh murid-

murid kelas remaja

E-Berita Ibu Gereja Sabah/ 012-AKlik untuk kembalike

13 & 20 November 2022

Para ibu bapa dan ketua guru kelas

saling memahami keadaan kemajuan

kanak-kanak.

GerejaTawau –KebaktianKhas Akhir TahunPendidikan Agama Tawau

20 November 2022

Kebaktian Khas Akhir Tahun Pendidikan Agama
Tawau telah diadakan pada 20 November 2022
(Ahad). Kita amat bersyukur kepada Tuhan
kerana aktiviti ini dapat dijalankan secara
bersemuka. Pada dua tahun yang lalu, kebaktian
khas akhir tahun secara bersemuka telah
dihentikan sementara disebabkan oleh pandemik.
Oleh itu, aktiviti pada hari ini sangat dinanti-
nantikan oleh semua orang.

Pada pukul 9 pagi, Diaken Isaac Chin memimpin
para hadirin untuk menyanyi kidung dan berdoa
di dalam aula gereja. Kemudian, Saudara Chin

E-Berita Ibu Gereja Sabah/ 012-AKlik untuk kembalike

20 November 2022
Yuon Quan selaku ketua unit pendidikan agama
melaporkan aktiviti penting yang telah
dijalankan sepanjang tahun 2022 dan
menggunakan tema tahun ini iaitu "Tuhan
Tempat Perlindunganku" sebagai dorongan.
Seterusnya Pendeta Maleakhi Lee
menyampaikan Firman Tuhan untuk mendorong
semua orang supaya bersandar kepada Tuhan,
sentiasa berdoa dan mewarisi iman kepercayaan
yang murni daripada generasi terdahulu. Selepas
majlis di dalam aula gereja, semua orang
beranjak ke dewan serba guna untuk
meneruskan aktiviti seterusnya.

Sesampainya di dewan serba guna, apa yang
menarik perhatian kami ialah pentas yang dihias
dengan cantik. Bentuknya seperti sebuah kapal
yang berlayar di lautan. Mesej yang
disampaikan kepada kami ialah “Kristus sebagai
nakhodaku, memimpinku ke tempat
perlindungan”. Petugas memimpin semua orang
ke depan pentas untuk mengambil gambar
secara beramai-ramai, kemudian diteruskan
dengan persembahan murid-murid.

Terdapat pelbagai jenis persembahan yang
dipersembahkan oleh para murid pada tahun ini,
antaranya ialah nyanyian kidung, persembahan
alat muzik, memuji Tuhan bersama, drama,
bercerita, nyanyian dengan beraksi dan
sebagainya. Sewaktu menyaksikan persembahan
murid yang menarik, penonton tersenyum dan
kadang-kadang tertawa terbahak-bahak.

Masing-masing rasa terhibur dengan persembahan
para murid. Jemaat penuh dengan kesyukuran
kepada Tuhan atas pimpinan-Nya kerana
pendidikan agama Gereja Tawau terus
berkembang dan dapat menggembala domba-
domba kecil Tuhan dengan lebih baik.

Setelah para murid selesai membuat persembahan,
para petugas dapur telah menyediakan makan
tengah hari yang melimpah-ruah untuk semua
orang. Semua orang menikmatinya dengan rasa
sukacita dan bersyukur. Pada saat yang sama,
kegiatan ini memperkukuh persahabatan dan
mempererat hubungan antara satu sama lain.
Setelah makan, semua orang berkumpul di depan
pentas untuk menunggu acara terakhir, iaitu
penyampaian hadiah. Saat yang dinanti-nanti para
murid menerima hadiah daripada guru-guru,
terdengar tepukan tangan yang gemuruh di bawah
pentas, mendorong para murid agar terus
berjalan di atas jalan Tuhan.

Semoga hadiah yang kecil tersebut dapat
menggalakkan para murid untuk berusaha
sehingga dapat memperoleh upah yang lebih besar
pada masa depan. Setelah penyampaian hadiah
tamat, kebaktian khas akhir tahun pada tahun ini
telah sampai ke penghujungnya. Semua orang
mengucapkan selamat tinggal dengan berat hati
dan berharap untuk bertemu lagi pada tahun
depan, lebih-lebih lagi menantikan pertemuan di
syurga pada masa depan nanti!

Atas: Penyampaian hadiah

E-Berita Ibu Gereja Sabah/ 012-AKlik untuk kembalike

27 November 2022

Syukur atas pimpinan Tuhan, Sidang Tahunan
Jabatan Kudus Seluruh Negeri telah diadakan
dengan lancar di Gereja Kota Kinabalu pada 27
November 2022. Jawatankuasa Ibu Gereja telah
mencadangkan Pendeta Hagai Tang untuk
mempengerusikan mesyuarat kali ini, dengan
Pendeta James Yapp sebagai naib pengerusi.
Agenda mesyuarat adalah menyemak dan
meluluskan minit mesyuarat lalu serta membuat
resolusi usul. Perkara utama yang dibincangkan
dalam mesyuarat adalah seperti berikut:-

1) Menerima dan meluluskan pencalonan lapan
orang diaken. Antara lapan bakal penjabat kudus
tersebut, tiga berasal dari Zon Barat, dua dari
Zon Pedalaman dan tiga dari Zon Timur. Di
samping itu, Jawatankuasa Ibu Gereja juga
mencalonkan siswa teologi, Saudara Herodes
Udi diurapi sebagai pendeta sepenuh masa.

2) Terdapat tiga usul dalam mesyuarat ini. Usul
perbincangan pertama ialah perbincangan
semula usul Sidang Jabatan Kudus tahun 2021.
Isi kandungan usul ini adalah artikel yang
meneruskan maklum balas Jawatankuasa
Pengkajian Kebenaran terhadap ‘tafsiran ayat
demi ayat Injil Yohanes 3:1-8’. Mengenai
resolusi yang dibuat oleh mesyuarat mengenai
artikel Pendeta Leong dan isi kandungan yang

dinyatakan di dalamnya, resolusinya ialah ‘akan
dibincangkan kemudian’ dan menjawab
keputusan ini secara bertulis. Di samping itu,
persidangan juga menjemput Pendeta James
Yapp, Pendeta Thomas Fung dan Pendeta
Lemuel Leong untuk menulis lagi artikel untuk
gereja.

Usul kedua juga ialah perbincangan semula usul
Sidang Jabatan Kudus tahun 2021 - Bolehkah
seorang saudari yang telah ditinggalkan oleh
suaminya yang berzina berkahwin semula?
Mesyuarat Perwakilan Sedunia telah meluluskan
cadangan ini berdasarkan prinsip berikut:-
Pertama, jika pasangan sendiri telah meninggal
dunia, orang itu boleh berkahwin atau
dikahwinkan semula.

Kedua, Tuhan Yesus berkata: Hanya perzinaan
yang boleh menjadi alasan untuk bercerai.
Perzinaan merupakan sebab utama yang
merosakkan perkahwinan, maka tidak boleh
berzina dan melakukan percabulan. Ketiga,
mesti berusaha sedaya upaya untuk
menyelamatkan perkahwinan kedua-dua orang
itu. Ini disebabkan gereja tidak menggalakkan
orang bercerai. Resolusi mesyuarat akhirnya
adalah tidak membuat pengundian untuk usul
ini.

E-Berita Ibu Gereja Sabah/ 012-AKlik untuk kembalike

27 November 2022

Usul ketiga berkenaan perancangan keluarga.
Bolehkah umat Kristian mencapai kesan
pencegahan kehamilan dengan mengambil
kontraseptif hormon? Mesyuarat memutuskan
bahawa hidup bermula pada saat persenyawaan
(Hos 9:11). Oleh itu, mesyuarat bersetuju
bahawa mekanisme tindakan ubat-ubatan
perancang disyaki bertentangan dengan ajaran
Alkitab (Keluaran 20:13) dan bahan kimia
dalam ubat-ubatan berbahaya kepada ovum yang
disenyawakan serta membahayakan nyawa

embrio, jadi pemercaya gereja kita tidak boleh
menggunakan kontraseptif hormon sebagai
kaedah pencegahan kehamilan. Mesyuarat
sebulat suara meluluskan bahawa kontraseptif
hormon tidak boleh digunakan.

Syukur kepada Tuhan! Sidang Jabatan Kudus
Seluruh Negeri tahun ini telah berlangsung
dengan lancar dan diakhiri dengan doa pada jam
5.00 petang.

Ketua Penguasa menyampaikan cenderahati

kepada Pendeta Erastus yang bersara

E-Berita Ibu Gereja Sabah/ 012-AKlik untuk kembalike

4 Disember2022

Syukur atas pimpinan Tuhan, pada 4 Disember
2023,pasukan peneroka tapak Injil subzon
Tawau telah berjaya melancarkan gerakan
pemantauan khas ke tapak injil di Serudong
Laut.

Setiba sahaja di destinasi, rombongan
memulakan misi penerokaan Injil di rumah
Encik Upah (Pak Cik Diaken Yonadab). Diaken
Yonadab memimpin doa kesyukuran dan
memohon pimpinan Roh Kudus. Seterusnya,
Pendeta Maleakhi Lee telah mengambil
kesempatan keemasan tersebut untuk
mengongsikan firman tentang ‘Kepentingan
Memegang Hari Sabat’ kepada tuan rumah dan
beberapa orang pencari firman yang lain,
termasuk wakil rakyat di kampung tersebut.

Gerakan berikutnya adalah ke rumah adik Nona
(Pencari firman). Setelah berbual santai dengan
ibu adik Nona, kami mengedarkan risalah injil
kepada keluarga tersebut. Setelah
memperkenalkan Gereja Yesus Benar, Diaken
Yonadab memimpin doa untuk memohon agar
Tuhan memberikan damai sejahtera kepada
keluarga tersebut. Pihak kami tidak ketinggalan
juga mengucapkan terima kasih kepada tuan
rumah kerana sudi menerima kunjungan kami.

Dalam keluarga-keluarga pencari firman yang
dimesrai dengan Injil Tuhan, selain Pendeta
Maleakhi, Diaken Yonadab, Saudara Kabun dan
Saudara Leong Yun Kui turut mengambil.

kesempatan untuk memperkenalkan kebenaran
Gereja Yesus Benar kepada ahli-ahli keluarga
yang dilawati. Antara keluarga tersebut, yang
meninggalkan kesan agak istimewa ialah
keluarga sebelah mendiang ibu saudara Adul
Setelah mendengar perkongsian kebenaran dan
saksian tentang kuasa Tuhan, salah seorang ahli
keluarga tersebut amat tergerak.
Kesmusykilannya dijawab oleh Saudara Kabun,
khususnya setelah nyanyian kidung dan doa
dalam bahasa Roh diadakan. Daripada air muka
mereka, kelihatan mereka agak tertarik oleh
perkongsian kebenaran dan kesaksian yang telah
diberikan. Kami hanya berserah sahaja kepada
Tuhan untuk memimpin.

Lawatan dari rumah ke rumah diteruskan. Bagi
setiap keluarga yang dikunjungi, doa khas
diadakan melalui pimpinan Diaken Yonadab dan
Pendeta Maleakhi Lee. Kami makan tengah hari
di rumah Encik Upah dengan kosnya dibiayai
oleh unit rombongan penerokaan tapak Injil.
Kira-kira 3.05 petang, bot sewaan khas tiba.
Oleh sebab itu, kami pun mengemaskan bawaan
masing-masing untuk menuju ke jeti. Setelah
bersalam-salaman dengan penduduk di sana,
kami pun meninggalkan Kampung Serudong
Laut dengan menaiki bot.

Dalam perjalanan balik ke pelabuhan Tawau,
ombak mengganas kerana angin kencang. Demi
tidak mengambil risiko, pemandu bot
menurunkan kami di Jeti Wallace Bay. Katanya,
perjalanan akan diteruskan jika ombak telah
reda. Syukur dan puji Tuhan, hanya sedikit
terganggu oleh ombak tinggi. Akhirnya kami
selamat juga balik ke pelabuhan Tawau kira-kira
pada pukul 5.30 petang.

Sebagai refleksi di sebalik gerakan kali ini, UPP
Subzon Tawau berpendapat gerakan susulan
strategik perlu diteruskan. Menurut rancangan
pendeta, tiga kali gerakan khas akan diadakan
pada tahun 2023. Diharap agar para seiman
mendoakan rancangan penerokaan tapak Injil
ini.

E-Berita Ibu Gereja Sabah/ 012-AKlik untuk kembalike

4 Disember2022

Syukur kepada Tuhan! Atas pimpinan dan pemeliharaan-Nya, Persidangan Perwakilan Seluruh
Negeri Sabah kali ke-48 telah berlangsung dengan lancar pada 24 hingga 25 Disember 2022 (Sabtu
dan Ahad) di Gereja Sepanggar. Seramai 110 wakil dari gereja-gereja tempatan di negeri ini telah
berkumpul untuk mengadakan Persidangan Perwakilan tahunan seluruh negeri. Persidangan
tersebut berlangsung selama dua hari. Persidangan bermula pada jam 7.30 malam pada 24 Disember
dan berakhir pada jam 9.00 malam. Ini diikuti dengan persidangan pada hari kedua, yang
berlangsung dari jam 9.00 pagi hingga jam 5.00 petang.

Ibu GerejaSabah - PersidanganPerwakilanGerejaYesusBenarSeluruh
Negeri Sabah Kali Ke- 48 Tahun2022

24- 25 Disember2022

E-Berita Ibu Gereja Sabah/ 012-AKlik untuk kembalike

24- 25 Disember2022

Persidangan telah meluluskan tiga perkara
penting. Antaranya termasuklah mengkaji dan
mengesahkan minit mesyuarat tahun 2021,
mengesahkan anggaran belanjawan bagi tahun
2023 dan dua usul.

Syukur kepada Tuhan! Oleh sebab Kursus
Teologi Murid-murid Jangka Pendek 2022
Tahun Ke-3 sedang dijalankan di Gereja Kota
Kinabalu dan masih belum berakhir,
Persidangan Perwakilan Seluruh Negeri telah
meminjam tempat Gereja Sepanggar sebagai
ruang persidangan buat sementara waktu. Gereja
Sepanggar, gereja Tuaran dan para petugas Ibu
Gereja telah bersatu hati menyediakan

penginapan, makanan dan kenderaan untuk
mengangkut para wakil ke Gereja Sepanggar
supaya persidangan dapat dijalankan dengan
lancar. Semoga Tuhan mengingati kasih dan
pengorbanan mereka.

Persidangan Perwakilan Seluruh Negeri
Tahunan dianggap sebagai bahagian penting
dalam kerja pelayanan dari peringkat gereja
tempatan ke peringkat Ibu Gereja. Syukur atas
pimpinan Tuhan, persidangan ini dapat berjalan
dengan lancar dengan bantuan semua pihak.
Semoga Tuhan menyertai kita dalam pelayanan.
Amin!

Gereja Kudat - Kebaktian Kesyukuran Akhir Tahun 2022

30 Disember2022

Haleluya, syukur kepada Tuhan! Pada malam 30
Disember 2022 (Jumaat), Gereja Kudat telah
mengadakan Kebaktian Kesyukuran Akhir
Tahun. Jumlah yang hadir pada malam itu ialah
86 orang. Kebaktian ini dipimpin oleh Pendeta
Hagai Tang, yang berkongsi sebahagian firman
dengan tema ‘Bertolak Semula’. Seterusnya,
kumpulan koir mempersembahkan nyanyian
kidung dan juga persembahan alat muzik.

E-Berita Ibu Gereja Sabah/ 012-AKlik untuk kembalike
Halaman Isi Kandungan



Gereja Kudat - Kebaktian Kesyukuran Akhir Tahun 2022 (B)

19

30 Disember2022

Syukur atas pimpinan dan penyertaan Tuhan, Kebaktian Kesyukuran Akhir Tahun Gereja Kudat
dapat dilaksanakan dengan lancar. Selepas acara berakhir, gereja juga telah menyediakan jamuan
ringan untuk dinikmati bersama.

Persembahan kidung oleh para seiman Gumandang Persembahan kidung oleh Koir Persahabatan

Persembahan alat muzik Para pendeta, diaken dan diakenis mempersembahkan

kidung

E-Berita Ibu Gereja Sabah/ 012-AKlik untuk kembalike

1 Januari2023

Masa berlalu dengan pantas, sekelip mata saja
setahun telah berlalu. Syukur kepada Tuhan,
pada 1 Januari 2023, bersamaan hari Ahad,
Gereja Penampang telah mengadakan Kebaktian
Kesyukuran Akhir Tahun. Kebaktian
Kesyukuran bermula pada jam 9.30 pagi dan
dihadiri dengan 200 lebih orang seiman.

Diaken Benjamin Hiew telah memimpin
nyanyian kidung dan doa, diikuti dengan
persembahan cello duet bagi kidung "Ada Satu
Allah." Selepas itu, kumpulan koir Penampang
telah mempersembahkan kidung dengan suara
yang merdu. Mereka telah mempersembahkan 3
buah kidung, iaitu "Kita Berkumpul Bersama",
"Perjanjian Persekutuan", dan "Pujian Dari
Yang Bersandar".

Pendeta James Yapp telah menyampaikan
khutbah yang bertajuk ‘Pada Waktu Yang Telah
Ditetapkan Tahun Depan’. Tuhan telah berjanji
kepada Abraham, bahawa pada waktu yang
telah ditetapkan iaitu ‘tahun depan’, isterinya
Sara akan melahirkan seorang anak laki-laki.
Melalui peristiwa ini, kita menyedari bahawa
janji Tuhan terhadap Abraham tidak pernah
berubah, kerana Tuhan tidak berubah untuk
selama-lamanya. Kita juga memahami bahawa
bagi manusia hal ini tidak mungkin, tetapi bagi
Allah segala sesuatu mungkin kerana tiada suatu
apapun yang mustahil untuk Tuhan!

Daripada janji Tuhan, kita tahu bahawa Tuhan
tidak berdusta dan Dia adalah setia. Oleh itu

pada tahun yang baharu ini, kita harus lebih
takut akan Tuhan, mengikuti perintah-Nya, dan
bekerja segiat-giatnya bagi Tuhan.

Tayangan video selama 5 minit membolehkan
para seiman menghitung semula kasih karunia
Tuhan dengan mengimbas kembali aktiviti-
aktiviti yang diadakan di Gereja Penampang
pada tahun 2022. Setelah itu, Mini Strings
Ensemble telah mempersembahkan dua buah
kidung, ‘Abide With Me’ dan ‘Kasih Boleh
Lebih Banyak Sedikit’. Selanjutnya, Koir
Persahabatan Penampang juga menyanyikan
beberapa kidung yang mengharukan, iaitu
‘Anugerah Tuhan’, ‘Harapan Yang Baru’ dan
‘Berkat’.

E-Berita Ibu Gereja Sabah/ 012-AKlik untuk kembalike

1 Januari2023

Sebelum Kebaktian Kesyukuran mencapai penghujungnya, Diaken Daniel Chin mewakili Ahli
Jawatankuasa Gereja Penampang memberikan kata-kata dorongan. Akhirnya, Diaken Benjamin Hiew
memimpin untuk mengakhiri kebaktian dengan nyanyian kidung dan doa. Pendeta James Yapp
selanjutnya memimpin doa syukur atas jamuan yang disediakan, lalu para seiman bergerak ke ruang
makan untuk menikmati jamuan kasih yang telah disediakan oleh jemaat.

Semoga Tuhan terus memimpin jemaat Penampang. Amin!

GerejaTenom - KebaktianKesyukuranAkhir Tahun2022

20 Januari2023

Syukur atas kasih karunia dan rahmat Tuhan, Gereja Tenom
telah mengadakan Kebaktian Kesyukuran Akhir Tahun pada
20 Januari 2023. Setelah melalui tiga tahun pandemik COVID-
19 dan hari-hari yang sulit, akhirnya kita dapat pergi ke gereja
untuk menghadiri kebaktian secara fizikal seperti biasa.
Pelbagai aktiviti juga mula dilaksanakan setelah perintah
kawalan pergerakan dimansuhkan sepenuhnya. Ini merupakan
anugerah Tuhan yang sungguh besar.

Pada malam tersebut, perantau yang bekerja dan menetap di
tempat yang jauh serta penuntut yang belajar di tempat lain
berkumpul bersama-sama dengan keluarga dan saudara-mara,
beribadah dan bersyukur atas penjagaan, pimpinan dan berkat
Tuhan sepanjang tahun ini. Pada malam tersebut, Pendeta
Lemuel Leong menyampaikan firman yang berjudul “Perihal
Anugerah” kepada para pemercaya. Pendeta menggunakan
Efesus 5:20, “Ucaplah syukur senantiasa atas segala sesuatu
dalam nama Tuhan kita Yesus Kristus kepada Allah dan Bapa
kita” sebagai dorongan bersama supaya kita sentiasa bersyukur
dengan sesungguhnya dan ikhlas. Tidak kira anugerah dan
berkat yang diterima banyak atau sedikit, ataupun perkara

Ketua Zon Pedalaman, Pendeta Lemuel 

Leong mengongsi “Perihal Anugerah” 

dengan jemaat

20 Januari2023
yang dialami dalam kehidupan tidak lancar, kita tetap harus
mempunyai hati yang bersyukur. Seperti yang tercatat dalam 1
Tesalonika 5:16-18, “Bersukacitalah senantiasa. Tetaplah berdoa.
Mengucap syukurlah dalam segala hal, sebab itulah yang
dikehendaki Allah di dalam Kristus Yesus bagi kamu.”
Mengucap syukur dalam segala hal merupakan penampilan
Kristian untuk menunjukkan kesyukuran mereka atas anugerah
Tuhan, malahan merupakan sasaran pengejaran dalam
penyempurnaan rohani, bagi kehidupan rohani kita.

Syukur kepada Tuhan. Setelah kira-kira sejam, kebaktian
kesyukuran berakhir dengan seiman saling bertegur sapa dan
bersalaman.

Pemercaya yang menghadiri

kebaktian kesyukuran

E-Berita Ibu Gereja Sabah/ 012-AKlik untuk kembalike

Gereja Kota Kinabalu - Kebaktian Kesyukuran Tahun Baharu 2023

20 Januari2023

Pada 20 Januari 2023, Kebaktian Kesyukuran
Tahun Baharu secara bersemuka yang pertama
selepas pandemik telah diadakan. Kebaktian ini
menjadi kenangan dengan penuh kesyukuran.
Seluruh dunia telah diserang COVID-19 selama
tiga tahun. Kehidupan setiap orang sedikit
sebanyak tertekan disebabkan oleh pandemik
yang menyeksa tubuh dan minda. Di bawah
kekangan norma baharu, bukan mudah bagi ahli
keluarga dan rakan-rakan untuk berkumpul
bersama, lebih-lebih lagi aktiviti bersemuka di
gereja.Perkara ini mustahil dilaksanakan.

Syukur kepada Tuhan, kadar penularan
pandemik akhirnya dilihat semakin rendah. Oleh
itu, Kebaktian Kesyukuran Tahun Baharu dapat
diadakan secara bersemuka. Para seiman

mengambil peluang yang bernilai ini untuk
berkumpul, mereka yang telah lama jauh dari
rumah juga telah kembali. Ahli keluarga saling
mengajak untuk bertemu. Seiman di dalam
Tuhan juga menghargai saat pertemuan yang
indah ini.

Kebaktian Kesyukuran Tahun Baharu di Gereja
Kota Kinabalu merangkumi sesi kebaktian
dalam aula gereja dan jamuan. Kebaktian
dimulakan dengan khutbah daripada Pendeta
Nathanael Chin pada jam 10 pagi. Beliau telah
memberi dorongan kepada pemercaya menerusi
tema ‘Lebih Besar, Lebih Banyak, Lebih
Dalam’. Inti pati kotbah adalah; (a) Iman yang
lebih besar: Pendeta Chin menggunakan contoh
iman seorang perwira di Kapernaum yang
memohon kepada Tuhan supaya menyembuhkan
hambanya, seterusnya menasihati kita agar mula
membangunkan iman yang lebih besar, ‘Tetapi
jawab perwira itu kepada-Nya: Tuan, aku tidak
layak menerima Tuan di dalam rumahku,
katakan saja sepatah kata, maka hambaku itu
akan sembuh’ (Mat 8:8). (b) Berbuah dengan
lebih banyak; iaitu mendorong agar berusaha
untuk menghasilkan buah yang banyak, seperti
yang diperintahkan oleh Tuhan Yesus dalam
Injil Yohanes 15:16, “Bukan kamu yang
memilih Aku, tetapi Akulah yang memilih
kamu. Dan Aku telah menetapkan kamu, supaya
kamu pergi dan menghasilkan buah dan buahmu

itu tetap, supaya apa yang kamu minta kepada
Bapa dalam nama-Ku, diberikan-Nya
kepadamu.” (c) Mengasihi Tuhan dengan lebih
dalam (Yohanes 21:15, 2 Korintus 5:14 dan 1
Yohanes 4:17) untuk mendorong kita agar
mengasihi Tuhan dengan lebih dalam dan
memenuhi permintaan Tuhan terhadap kita.

Setelah itu, pihak gereja menghidangkan jamuan
kasih kepada para seiman, doa ucapan syukur
telah dipimpin oleh Penatua Stephen Tham. Unit
Dapur Gereja Kota Kinabalu telah menyediakan
hidangan yang beraneka ragam dan enak,
terutamanya kuih-muih yang menarik daripada
hasil persediaan bersama antara Persahabatan
Saudari dan Persahabatan Saudara. Dalam kasih,
mereka telah menghidangkan kepada para
seiman, kuih-muih yang paling mereka mahir
buat. Kuih muih yang khasnya digemari oleh
kanak-kanak. Hidangan yang beraneka ragam
dan kuih-muih yang menarik membuatkan para
seiman makan dengan gembira. Semua orang

makan sambil berbual-bual dengan penuh
kegembiraan kerana dapat berkumpul bersama
pada Tahun Baharu dan mengadakan pertemuan
rohani.

Selain bersyukur dan sukacita sempena
kebaktian ini, jemaat juga memohon kepada
Tuhan untuk terus menjaga dan melindungi
anak-anak-Nya agar tidak disesatkan oleh dunia
dan dicobai oleh si jahat. Semoga anak-anak
Allah dapat mempertahankan kebenaran dengan
bersandarkan iman, dipenuhi Roh Kudus, saling
menasihati, saling mendoakan, dan menempuh
jalan Tuhan bersama-sama sampai bertemu
dengan-Nya. ‘Sebab Tuhan, Allahmu,
memberkati engkau dalam segala pekerjaan
tanganmu. Ia memperhatikan perjalananmu
melalui padang gurun yang besar ini; keempat
puluh tahun ini Tuhan, Allahmu, menyertai
engkau dan engkau tidak kekurangan apa pun.
(Ul 2:7). Amin.

Penyampaian Khutbah oleh Pendeta

Nathanael Chin

Sesi Bergambar Para Penjabat Kudus pada 

Tahun Baru

Syukur puji Tuhan! Gereja Tenom telah
mengadakan Kebaktian Khas Kesyukuran
Tahun Baharu 2023 pada 22 Januari 2023
(Ahad). Khutbah pada jam 10 pagi disampaikan
oleh Pendeta Isaac Pang dari Semenanjung
Malaysia yang balik meraikan Tahun Baharu.
Ahli keluarga tidak kira tua dan muda,
menghadiri kebaktian dan mendengar firman
dengan hati yang bersyukur. Ramai di antara
jemaat berkesempatan balik kampung dan
berkumpul dengan keluarga sejak pandemik ini,
di samping meraikan Tahun Baharu. Perasaan
sukacita yang tidak terhingga. Syukur puji
Tuhan! Pada hari tersebut, Pendeta Sostenes
Antalui dan keluarga, Saudara Roger Voo dan
keluarga turut hadir dalam kebaktian. Saudara
Voo sekarang sedang mengendalikan sebuah
resort di Kampung Ambuoi 2.

Jika bukan atas kuasa Tuhan, perlindungan dan
peneguhan kasih Tuhan, serta rahmat dan belas
kasihan-Nya, apakah kita dapat mendengar
firman dengan tenang dalam suasana yang
selesa? Selepas mengalami ancaman pandemik
untuk lebih kurang tiga tahun ini, kita telah
mengalami perubahan cara hidup seharian, telah
bertahan dan mengharungi kawalan pergerakan.
Ini merupakan suatu malapetaka, walaupun tidak
berdaya berbuat apa-apa, namun tetap perlu
bersabar. Walaupun susah, namun fajar pasti
akan tiba. Dalam tiga tahun ini, ramai orang
tidak dapat balik kampung meraikan Tahun
Baharu dan tidak dapat menghadiri kebaktian

secara bersemuka, apatah lagi melawat rumah
saudara-mara dan kawan-kawan. Setiap orang
menaruh harapan agar ahli keluarga dilindungi
daripada pandemik, menyahut norma baharu
untuk ‘meraikan Tahun Baru di tempat masing-
masing’.

Kini, oleh kasih dan rahmat Tuhan maka
pandemik semakin redah, gereja bukan sahaja
telah memulakan semula ibadah dalam aula
gereja, gereja juga mulai memulihkan aktiviti-
aktiviti seperti dahulu. Sesungguhnya ini
merupakan anugerah Tuhan yang amat besar,
kita seharusnya menyanyikan puji-pujian untuk
memuji dan bersyukur kepada Allah Benar yang
esa dan hidup.

Pendeta Isaac Pang mengongsi “Tetapi Nuh 

mendapat kasih karunia di mata Tuhan”, di sebelah

ialah penterjemah, Saudara Daniel Fung Da Qian

Satu per tiga pemercaya yang menghadiri kebaktian

pada hari tersebut ialah perantau dan penuntut yang 

balik kampung meraikan Tahun Baharu

Pendeta, penatua dan diaken berinteraksi dengan

pemercaya, supaya lebih saling memahami

Kebaktian Khas sempena Tahun Baharu telah
diadakan pada 22 Januari 2023 (Ahad), jam
10.00 pagi. Syukur kepada Tuhan atas peluang
yang diberikan oleh-Nya, kita masih dapat
berkumpul di dalam rumah Tuhan untuk
berkebaktian, beribadah dan melayani Tuhan
pada tahun baharu ini. Jumlah yang menghadiri
kebaktian pada kali ini mencecah 147 orang,
iaitu 65 orang saudara dan 82 orang saudari.

Kebaktian khas sempena Tahun Baharu pada
kali ini dipimpin oleh Diaken Nehemia Chang.
Beliau telah menggunakan tajuk “Hanya Satu
Perkara” sebagai peringatan kepada saudara dan
saudari. Dalam perkongsiannya, kami telah
belajar untuk melupakan apa yang telah di

belakang dan mengarahkan diri kepada apa yang
di hadapan: melupakan kejayaan dan
kebanggaan yang lalu, juga melupakan
kegagalan atau kejatuhan yang pernah dilalui;
berusaha mempelajari firman Tuhan, dan juga
berusaha mengasihi Tuhan dan manusia.

Selepas khutbah tamat, Koir Merpati dan Koir
Persahabatan mempersembahkan kidung. Koir
Merpati telah membawa persembahan kidung
yang bertajuk “Kanak-kanak yang Memuji
Adalah yang Paling Sukacita”; Koir
Persahabatan dan Koir Merpati telah bergabung
mempersembahkan dua kidung dengan tajuk
“Cukuplah Kasih Karunia Tuhan” dan
“Persekutuan Dalam Roh”. Selepas koir
mempersembahkan kidung, kebaktian diakhiri
dengan nyanyian kidung dan doa yang dipimpin
oleh Diaken Chang.

Pihak gereja juga telah menyediakan jamuan
untuk dinikmati pada hari tersebut. Setiap
keluarga seiman telah membawa satu hidangan
ke jamuan kasih kali ini untuk dikongsi bersama.
Semua orang menikmati jamuan kasih bersama
selepas doa syukur sebelum makan yang
dipimpin oleh Diaken Markus Ng. Kebaktian
dibubuhi tanda noktah dengan ucapan damai
sejahtera.

1. Berkumpul dan berbual-bual dalam kesukacitaan setelah sekian lama 

tidak berjumpa

2. Belia-belia masa dahulu sudah pun menjadi senior

3. Menjamu selera jamuan kasih dan menjalinkan persahabatan

GerejaTenom - KebaktianKhas KesyukuranTahunBaharu (B)

22 Januari2023

Koir gabungan antara Koir Merpati dengan Koir

Persahabatan

Persembahan Kidung daripada Koir Merpati

Syukur atas kasih, penjagaan dan pimpinan
Tuhan. Pada 4 Februari 2023, Gereja Tenom
telah mengadakan Kebaktian Khas Akhir Tahun
Pendidikan Agama yang telah tertangguh selama
tiga tahun. Pada hari tersebut, gereja telah
mengadakan sesi doa pagi pada pukul 7.00 pagi
dan Kebaktian Sabat pada pukul 1.30 tengah
hari. Kebaktian Khas Akhir Tahun dijalankan
pada pukul 3 petang setelah selesai Kebaktian
Sabat. Atur cara dimulakan dengan pimpinan
nyanyian kidung dan doa oleh Penatua James
Wong. Seterusnya ialah ucapan daripada
penguasa gereja, Diaken Barnabas Yong, ketua

Unit Pendidikan Agama, wakil ibu bapa dan
wakil murid. Juruacara dan penterjemahnya
terdiri daripada dua orang murid tingkatan
empat. Syukur puji Tuhan!

Walaupun penularan COVID-19 berlaku pada
18 Mac 2020, gereja telah menghentikan segala
aktiviti penginjilan, termasuk kebaktian dan
kelas pendidikan agama secara fizikal, namun
dengan kegigihan dan usaha para guru, kelas
pendidikan agama dalam talian (online) dan luar
talian (offline) telah dijalankan pada penggal
kedua tahun 2020. Meskipun mengetahui
bahawa hasil pengajaran adalah sukar untuk
mencapai hasil yang diharapkan sepertimana
dalam kelas fizikal, namun kita mengerti
bahawa sikit-sikit lama-lama menjadi bukit.
Kelas dalam talian bukan sahaja merupakan
pengalaman yang baru bagi kanak-kanak, tetapi
juga satu ujian, hal ini demikian kerana
pengajaran dan pembelajaran harus berjalan
seiring, barulah dapat mencapai hasil yang
diingini.

Kasih Tuhan tidak terhitung panjang, lebar,
t inggi dan dalamnya. Atas usaha Unit

GerejaTenom - KebaktianKhas Akhir Tahun
Pendidikan Agama Tahun2022

4 Februari2023 

Pendidikan Ibu Gereja, Kursus Teologi Jangka
Pendek Murid-murid yang telah ditangguhkan
pada tahun 2020 telah dapat dijalankan secara
dalam talian pada tahun 2021 ketika penularan
wabak menjadi semakin perlahan. Dalam
Kursus Teologi Jangka Pendek Murid-murid
tahun 2021, terdapat dua orang penuntut tahun
ketiga, seorang penuntut tahun kedua dan lima
orang penuntut tahun pertama yang telah
menamatkan pengajian. Dengan ketabahan,
penjagaan dan kesabaran ibu bapa yang
menemani mereka, penatua, pendeta dan diaken
yang mendoakan mereka, serta ditemani oleh
para guru yang sabar, para penuntut telah
berjaya menghabiskan Kursus Teologi.

Selain itu, syukur atas pimpinan Tuhan, terdapat
enam orang dari Gereja Tenom telah menyertai
Kursus Latihan Guru-guru yang diadakan oleh
Ibu Gereja Sabah pada bulan Jun tahun 2022.
Mereka telah lulus dalam peperiksaan dengan
lancar dan menambahkan bilangan guru Gereja
Tenom. Pada masa ini, dua orang guru baharu
telah menyertai barisan berjerih payah demi
kerja Tuhan, manakala empat orang guru baharu
sedang meneruskan pengajian mereka. Semoga
di bawah berkat Tuhan, Kursus Latihan Guru-
guru yang akan dijalankan di Ibu Gereja Sabah
pada bulan Ogos tahun ini dapat disertai oleh
lebih ramai belia, demi memuliakan nama
Tuhan!

Kebaktian Khas Akhir Tahun pada tahun ini
ditambah dengan satu program, iaitu
perkongsian pemercaya berkenaan kasih karunia
yang diperoleh dalam beberapa tahun ini
ataupun menyampaikan kesaksian. Ibu kepada
seorang murid telah menyampaikan
kesyukurannya atas kesusahan yang dihadapinya
semasa menghantar dan mengambil anak dari
kelas pendidikan agama dapat diselesaikan.
Saudari Irene Lee (Puan Penatua James Wong)
memberikan kesaksian bahawa di bawah kuasa
dan perlindungan Tuhan, Gereja Tenom
terhindar daripada banjir kilat pada tahun lepas.
Saudari Pang Pui Toe bersyukur atas
perlindungan dan penyertaan Tuhan, kerana
kedua-dua pihak selamat dalam kemalangan
jalan raya yang berlaku pada hari hujan.

Setelah atur cara di dalam aula gereja selesai,
tibalah masa untuk aktiviti ibu bapa dan anak di
luar aula gereja, iaitu menguli “tangyuan”
(Chinese glutinous rice balls). Kanak-kanak
memakai sarung tangan plastik dan mula
menguli “tangyuan” di bawah demonstrasi
penyelaras aktiviti serta ditemani oleh para guru
dan ibu bapa. Pada hari itu, dua jenis inti
“tangyuan” telah disediakan, iaitu inti biji bijan
hitam dan inti kacang tanah. Dalam masa kurang
daripada tiga puluh minit, kanak-kanak dengan
bersemangat dan teruja telah membalut inti ke
dalam doh pulut dan menguli “tangyuan” yang

Persembahan Kidung Kumpulan Koir Kelas

Pendidikan Agama telah menyatakan keindahan kasih

agung Tuhan.

E-Berita Ibu Gereja Sabah/ 012-AKlik untuk kembalike
Halaman Isi Kandungan

Persembahan Kidung para guru : Sudahkah Kau

Persembahkan Semua?

Penatua James Wong menyampaikan sijil kepada

penuntut tahun pertama tahun 2021.

Guli tangyuan, Guli tangyuan, tangyuan kami 

berbentuk bulat

GerejaTenom - UpacaraPerkahwinan

11 Disember2022
Syukur kepada Bapa Syurga atas
kasih dan rahmat-Nya, 11 Disember
2022 (Ahad) merupakan berita baik
yang telah lama dinanti-nantikan oleh
Gereja Tenom di zon pedalaman,
kerana pada hari ini, Gereja Tenom
menganjurkan upacara perkahwinan
antara Pendeta Isaac Pang dan Saudari
Denise Thien dari Gereja Gombak.
Pasangan pengantin baharu ini
masing-masing berasal dari Tenom,
zon pedalaman Sabah, dan Rawang,
Selangor, di Semenanjung Malaysia,
yang terpisah oleh Laut China Selatan.
Pimpinan dan penyatuan Tuhanlah
yang menjadikan mereka pasangan
suami isteri yang ter ikat oleh
perjanjian. Upacara perkahwinan ini
diadakan pada pukul 10.00 pagi. Awal
pagi lagi, kedua-dua keluarga itu
sudah bangun awal untuk membuat
persiapan upacara perkahwinan.

Pendeta Isaac Pang dan Puan Pendeta Denise Thien bergambar

bersama para penjabat kudus dan seiman di Gereja Tenom

bulat bersama-sama dengan orang dewasa.
Hanya “tangyuan” yang intinya tidak terkeluar
dan dibalut dengan bagus dianggap lulus.
Kemudian “tangyuan” dimasak bersama sup
manis lalu dinikmati bersama.

Syukur kepada Tuhan! Terdapat seiman dari
gereja berdekatan, iaitu Gereja Sungai Paal,
yang turut menghadiri Kebaktian Akhir Tahun

pada hari tersebut. Kebaktian Akhir Tahun
diakhiri dengan menjamu jamuan kasih dan
mengadakan persahabatan antara satu sama lain.
Semoga Tuhan terus menjaga, memimpin dan
memberkati kita. Semoga kelas pendidikan
agama Gereja Tenom dapat dijalankan menurut
kehendak Tuhan. Segala kehormatan dan
kemuliaan menjadi empunya nama Tuhan, dari
sekarang sampai selama-lamanya, amin!

Manakala para penjabat kudus dan saudara
saudari gereja turut hadir untuk membuat
persiapan bagi setiap aspek kerja pada hari itu
sebelum menyaksikan majlis tersebut.

Syukur kepada Tuhan! Saksi dan penyampai
khutbah upacara perkahwinan ini ialah Pendeta
Lemuel Leong. Terdapat ramai penatua, diaken,
dan pendeta dari zon pedalaman menghadiri
upacara perkahwinan ini, termasuklah Penatua
James Wong, Diaken Barnabas Yong, Pendeta
Lemuel Leong, Pendeta Sostenes, Pendeta
Yunias, Pendeta Yesaya, dan Pendeta Ezekiel
Chang dari Ibu Gereja Semenanjung Malaysia,
bersama-sama jemaat tempatan di Tenom, ibu
bapa, saudara-mara dan rakan-rakan kedua-dua
pasangan pengantin, dan para seiman dari
Semenanjung Malaysia telah berkumpul untuk
memberikan berkat kepada pasangan baharu ini.
Para seiman datang dari jauh dan dekat untuk
menghadiri upacara perkahwinan, terutamanya
mereka yang datang dari jauh telah bersusah
payah merentasi lautan dan daratan untuk datang
ke Tenom, demi menghadiri majlis dan
menyaksikan perkahwinan yang disatukan oleh
Tuhan sendiri. Hal ini patut dihargai dan
menggembirakan.

Pendeta Isaac Pang, nama asalnya Pang Da
Yong, dilahirkan dan membesar di Tenom.
Beliau mempelajari bidang Perubatan Cina dan
merupakan graduan International Medical
University Semenanjung Malaysia pada tahun
2016. Selepas itu, beliau bekerja untuk seketika
di semenanjung. Oleh sebab kasih dan anugerah
Tuhan, serta gerakan Roh Kudus, beliau mula
menyertai kursus latihan pendeta sepenuh masa
di Maktab Teologi Ibu Gereja Taiwan pada 23
September 2018. Beliau merupakan siswa
Maktab Teologi kumpulan ke-54. Selepas
menamatkan pengajian pada 19 Jun 2022, beliau
kembali ke Malaysia untuk menjalani latihan
praktikal, dan beliau telah diurapi sebagai
Pendeta Isaac Pang pada hari kedua KKR Zon
Tengah Semenanjung Malaysia pada 6
November 2022. Semoga Tuhan membimbing
langkah mereka berdua agar melayani Tuhan
dengan setia, saling mengasihi, saling
membantu, berkongsi suka dan duka bersama-
sama di jalan ke syurga. Kiranya segala
kehormatan dan kemuliaan diberikan kepada
nama Tuhan dari sekarang sampai selama-
lamanya.

1 2 3 4

1. Pengantin baharu bergambar bersama ibu bapa dan keluarga kedua-dua pihak

2. Pengantin baharu bergambar bersama para penjabat kudus

3. Penatua James Wong memberkati pasangan pengantin baharu

4. Sepasang pengiring yang comel: Adik kecil Benjamin Ng En Ming dan 

Lee Ling

GerejaTenom - UpacaraPerkahwinan(B)

11 Disember2022

5. Gambar bersama Diaken Phillip Chin, Pendeta Hagai Tang dan Diaken

Henokh Thien selepas menandatangani sijil nikah di Ibu Gereja Kota Kinabalu

5

Dalam nama Tuhan Yesus Kristus menyampaikan kesaksian, saya
ialah saudara Francis Leong Yun Lung dari Gereja Kolombong.

Pada 28 September 2022, saya telah menghadiri upacara
pengebumian mendiang Diaken Thomas di Kampung Tinuhan.

Setibanya di rumah duka, saya masuk ke dalam untuk melihat jenazah
yang ditempatkan di dalam keranda berhawa dingin. Namun, saya
berasa sangat terkejut dan hairan terhadap rupa Diaken Thomas.
Diaken Thomas sedang senyum seakan-akan masih hidup. Saya balik-
balik melihat dengan jelas, namun terbukti memang beliau sedang
tersenyum dengan mata yang tertutup.

Penglihatandi Pengebumian

Upacara perkabungan berlangsung dengan lancar, sehingga doa bahasa akal yang dipimpin oleh
Diaken Misael Yakub pada akhir sekali. Dalam doa itu, tiba-tiba saya terlihat Diaken Thomas.
Beliau kelihatan sangat muda dan sihat. Rupanya seperti rupa dalam gambar kahwin waktu mudanya
yang ditayangkan dalam video. Beliau berdiri di tengah-tengah suatu padang rumput yang luas
sambil dikelilingi ramai kanak-kanak. Nampaknya, saya seperti kenal kanak-kanak tersebut, namun
tidak dapat pula kenal pasti siapakah mereka.

Dalam senario berikutnya, saya melihat Diaken Thomas memegang suatu bendera putih yang sangat
besar seperti saiz kain layar kapal, tiang benderanya sebesar saiz tiang elektrik. Seterusnya Diaken
Thomas mengibarkan bendera tersebut sambil berseru dengan suara yang nyaring: “Jalanlah!” Saya
amat terkejut melihat kedua-dua belah tangan beliau begitu kuat. Pada saat itu, saya melihat ramai
anak kecil berduyun-duyun mengikuti beliau dari belakangnya menuju ke suatu bukit. Mereka
berjalan sambil memijak rumpun pokok renek sehingga terbentuk suatu laluan.

Saya bertanya kepada diri sendiri dalam hati: “Mereka mahu pergi ke mana?” Tanpa disangka,
Diaken Thomas menjawab dengan suara nyaring: “Naik bukit!” Sebaik-baik sahaja beliau
menjawab, berakhirlah doa yang dipimpin Diaken Misael. Pada ketika itu barulah saya tersedar
daripada penglihatan itu.

Sepanjang hari itu, saya asyik berfikir dalam hati: ‘Siapakah anak-anak kecil dalam penglihatan ini?
Apakah pula erti penglihatan ini?’ Pada jam 1.00 tengah malam itu, tiba-tiba ada suatu suara yang
sangat jelas berkata kepada saya: “Baca Injil Matius fasal lapan belas ayat tiga!” "Lalu berkata: ‘Aku
berkata kepadamu, sesungguhnya jika kamu tidak bertobat dan menjadi seperti anak kecil ini, kamu
tidak akan masuk ke dalam Kerajaan Sorga". (Mat 18:3)

Syukur puji Tuhan, kerana menjawab kemusykilan hati saya dengan cara yang ajaib ini. Sekian
perkongsian penglihatan saya. Segala kemuliaan diberikan kepada Tuhan Yesus. Amin.

E-Berita Ibu Gereja Sabah/ 012-A

28 September 2022

E-Berita Ibu Gereja Sabah/ 012-A

No. Tarikh Subzon Pensyarah

1 4-15 Mei 2023 Sandakan

Pdt. Nehemiah Ooi2 16-31 Mei 2023 Kota Kinabalu

3 3-26 Jun 2023 Kota Kinabalu & Kudat

4 1-30 Julai 2023 Tuaran

Pdt. Silas 

(Indonesia)

5 1-12 Ogos 2023 Nabawan (A)

6 14-22 Ogos 2023 Tenom

7 23-29 Ogos 2023 Kemabong

8 4-17 Okt 2023 Sandakan

Pdt. Daniel Chin
9 18 Okt-3 Nov 

2023

Tawau

Program Penggembalaan Jangka Pendek

Kursus Guru-Guru Unit Pendidikan Agama (UPA)

No. Tarikh Program Tempat Pensyarah

1 9, 16, 18-19 

Jul 2023

Cara-cara mengajar

Kelas Menengah

Rendah dan Kelas

Menengah Atas

*9 Jul - Kelas

Menengah Rendah

*16 Jul - Kelas

Menengah Atas

*18-19 Jul – Latihan 

Psikologi Belia

Ibu Gereja

Sabah

Dn. Li En 

Guan 

(Taiwan)

E-Berita Ibu Gereja Sabah/ 012-A

No. Tarikh Gereja Subzon

1 18-21 Mei 2023 Penampang Kota Kinabalu

2 19-21 Mei 2023 Sipitang Beaufort

3 26-28 Mei 2023 Putat Kalimantan

4 Taburan Kudat

5 Ranau Kota Kinabalu

6 Bawang Tuaran

7 1-4 Jun 2023

2-4 Jun 2023

Timbou Tuaran

8 Sumamdalom Kemabong

9 Kapayan Bingkor A

10 Sepanggar Kota Kinabalu

11 Lupak Beaufort

12 8-11 Jun 2023 Kudat Kudat

13 9-11 Jun 2023 Kelangsat Beaufort

14 10-11 Jun 2023 Bukit Belacon Lahad Datu

15 16-18 Jun 2023 Bintulu Sarawak

16 Telupid Sandakan

Kebaktian Kebangunan Rohani (A)

E-Berita Ibu Gereja Sabah/ 012-A

Jika anda berminat untuk dapatkan maklumat lanjut tentang Gereja Yesus Benar,

Sabah, sila layari laman web Ibu Gereja di http://ga.tjcsabah.com. Untuk sebarang

maklum balas, sila hubungi kami melalui e-mel di enews.sga@tjc.org.my.

Di samping itu, sila bawa kerja suci e-Berita ini dalam doa anda. Imanuel!

No. Tarikh Gereja Subzon

17 22-25 Jun 2023 Guong Kudat

18 Kabu Baru Nabawan A

19 Ponontomon Kemabong

20 30 Jun - 2 Jul 2023 Papar Kota Kinabalu 

21 Salinatan Pensiangan

Kebaktian Kebangunan Rohani (B)

http://ga.tjcsabah.com
mailto:enews.sga@tjc.org.my


“Marilah kepada-Ku, semua yang letih lesu
dan berbeban berat, Aku akan memberi
kelegaan kepadamu”.

Mat 11:28

E-BERITA IBU GEREJA

E-mel: 
enews.sga@tjc.org.my

Laman Web:
http://ga.tjcsabah.com 

Edisi: 012 (A)
Sept 2022-Feb 2023

